
Hastapen bat
Hainitz  herritan intresa-
tzen dire hirugarren adineta-
ko presunez, ez erraiteko xa-
harrez, eta horietan bereziki
bakartasunean bizi direnez,
bakartasun hori baita dorpe-
ena jasaiteko. Horien atsegi-
nik handiena segur : elgarre-
taratzea, noiztenka bederen.
Gure herrian ere egin da
horientzat lehen urratsa. lIra-
gan astean, jaun erretoraren
gomitarekin, 20 bat presuna
elgarretaratu dire serorate-
gian oren pare baten iragai-
teko. Aditu dutanaz, denak
emazteak, gizonik bihirik ;
hauk beti uzkurrago. Horiek
hola, hastapen hori ez dadila
geldi biharamunik gabe.
Hazilaren 11-a
Ederki joan da egun hori.
Mezan eta zeremonietan jen-
dea frango plantan, 30 bat
bazkaltiar aldiz  apairuan,
aun erretora usaian bezala ho-
rien artean. Zorigaitzez 14-eko

gerlari ohi bat bakarrik
Beti gazte eta azkar dagon
Xarlex Etxartekoa. Apairu

denboran, gerlari ohiek aipa-
tu dute maiatzaren  8-aren
bestatzeaz. Erabaki dute egun
horren ohoratzea orai arte
bezala aintzineko edo ondoko
igandean, meza sainduaren
eman-araztea gerlan hilen or-
roitzapenetan  zeremoniarik
gabe soldado hilen harriaren
aintzinean, atxikiz usaiako
apairua. Hau, eginen da hel-
du den urtean lehen aldikotz
Soldatenbordan.
Antzekilariak
Aste huntan Gaztetxerat
bildu dire gure gazteak negu
huntan antzerki bat emaiteko
xedetan. Hor hautatu dute
teatro gaia eta berexi antzer-

SENPERE

Gazteekin
Rugby
Ganden igandean, gazteak
bitorios itzuli. zauzkigu Mijar-
rizetik. Adinekoek. Bigarre-

nek galdu dute eta Lehenek
irabazi Ondres herriko Lan-
destarren ‘kontra. Denbora
tzarra eta euri erauntsien ga-
tik jokolari guziak molde
onean arizan dire.

Igande huntan. Gazteek er-
rezebitzen dituzte Baigorriar-
rak. Aldiz adineko bi anda-
nak Labatut herrirat doatzi.

i Hand-ball

Behar bada denbora txar-
rak lotsaturik nexkatoetan bi
andanek galdu dute Miarriz-
tar eta Atarraztarren kontra.

° Pilotaz

Igande huntan hasten zauz-
ku trinketeko amaturren pa-
rezka esku-hutslarien hanat
hunatak. )

Goizean Amotzen 10 ore-
netan : Bereau eta Harocare:
ne ariko dire Baionesen kon-
tra. Ondotik : Mariluz eta Gr.
Sein Miarriztarren kontra.

Garat eta Harisgain, Haz-
parnerat doatzi. g

Arteko eta gazteak ere her-
riz kanpoan ari dire. .

Exkontze

Egun hauetan ezkondu dira
Jean Irazoqui Miranda herri-
ko semea, eta Frangoise Gra-
cy, Sara Karrikaburuko ala-
ba. Gure konplimendu eta de-
sira hoberenak onhart ditza-
tela.

kilariak. Agian jokolari berri
batzu agertuko dira xaharren
segidaren hartzeko ondoko
urtetan. Dena den atsegirie-
kin joanen gire horien ikus-
terat eta aditzerat.

SARA

Sortze

Isabelle Aramendi, Marian-
toinean.

— Asier Martinez Sarazke-
ta, hau Donostian, Gipuzkoan
biziko da.

— Frangois Callede, Rion
des Landes, landestarra iza-
nen da.

— Laurence Ariztia, hau
urrunago oraino gan da : La
Souterraine herrirat.

— Sophie Goyetche, Ager-
rian.

— Celine Etchenic, Iturral-
dian.

— Thierry Amestoy, Miar-
riztar bilakatuko da.

Gure goresmenak ait’ama
gazte hoieri eta zorionak
haurreri.

Misionea
Ganden igandean hasi dira.
Aita Darritchon mintzatu zau-
ku garbiki eta kartsuki, erra-
nez denek baginuela guti edo
aski  misionearen  beharra.
Egia haundia. Ez dezagula utz
pasatzerat grazia hori balia-
tu gabe. .
Rugby
Uria, haizea, bazuza, saltsa
eta hotza... deusek ez ditu gu-
re gazteak gibelatu, ganden
igande aratsaldean. Baigorria-
ren kontra ari ziren. Irabazi
dute 15-3. Bainan gure gores-
menak batzueri eta bertzeri
doatzi. Denak gogo onez eta
zoin leialki ez dira arizan!
Jestu txar bat, solas edo
meatxu bat gabe, oren bat
et’erdiz  borrokaldi  gaitza
egin dute. Gero berriz gazte
eta buruzagi, denak elgarre-
taratu dira Portuan zintzurra
leguntzeko eta zenbeit kantu
ederren xaramelatzeko. Zer
da adixkidantza hori baino
ederragorik ? Segi hola !

HAZPARNE

Hiltze
Larrazkenean, bestorduz
baino gehiago alha zauku he-
rioa Hazparnen. Huna hil-ho-
birat lagundu ditugunak
Pierre Dospital Labiry Zaldu-
ko-Bordakoa, 86 wurte; Do-
minika Couchot Zelai Biesta-
beheerkoa, 88 urte; Domini-
que Beheran Sabaikoa, 73 ur-
te; Marie Jaurena, sortzez
Etcheverry, Elizaberri Katxo-
teikoa, 92 urte; Marie-Domi-
nika Duhart Mutxumusteikoa,
83 urte ; Battitta Arnis Labi-
ry Xurrutaburuko-Bordakoa,
74 urte.

Ezkontze

Marie-Henriette Girbon La-
birikoa Michel Aguerre Ezpe-
letarrarekin ; Martine Brous-
saingaray Ermindeikoa Jean-
Claude Usandisaga Lekondar-
rarekin ; Claire Hirigoyen La-
biri Klaberiteikoa Jean-Paul
Labat Beskoiztarrarekin; J.-
Claude Dublanc Labiri Jana-
haurrateikoa  Marie
Elizaberri Salaikoarekin ; Ni-
cole Larranaga Elizondokoa
Alain Malvaut beheretarrare-
kin.

Armiztia

" Betiko ohoreak egin dioz-
kate herritarrek bai gerletan
hil direneri, bai bizirik gel-
ditzen diren edozoin gerleta-
ko gudarieri. Asteartea izanez
eta merkatu eguna, bestorduz
baino merkatu hitsagoa zen.
Halere, mezondoan, jendetze
gaitza bildu da orhoit-harria-
ren inguruan. Han ziren 14-
18-ko gerlari ohiak.

Zango eta ahurreko erhie-
tan errexki konda zitaizken.
Orotarat, eritasunez edo ezin-
bertzez “etxean egon direne-

kin, berrogoi bat gelditzen
dira oraino. Gaitzeko bazka-
ria egin dute Xilbendean,

omor hoberena eer bildu ara-
tsari buruz etxeratu aintzin.
Bestaldi arte, agian deneri.
Lurdeko piaiaz
Maiz herritik kanpo galdea
duten bezala, iragan igande
ilun nabarrean Lurderat joan
dira Haritz-Barneko bi dan-
tzari  taldeak, xixtulari, soi-
nulari eta « Haitzpetik » tal-
deko  kantariekin.  Etziren
baitezpada otoitzeko xedetan
abiatuak delako beilari gaz-
teak. Hirian sartu direlarik,

IHOLDI

Ezkontza
Duela zenbait egun familia-
tu zauku Arnaud Idieder Ha-
ranburukoa, laguntzat hartu-
rik ortzaiztar neska xarmant
bat. Laborantzan lotzen baitira,
onhart ditzaztela gure gores-
menak eta bizi ditela urosta-
sun handienean.

Joan den astean, Jemeineko
Jean Baptiste eta Jeanne Bide-
gain ere espos ziren -bigarren
aldikotz, urrezko ezteiak bai-
tzituzten. Onhart ditzatela gu-
re goresmen beroenak eta
Jainkoak lagunt ditzala luzaz
bizitzen, orai artean zuten
amodio berean.

Ixtripu

Eroriko bat eginik klinikan
dugu Joseph Olhats Amoztoi-
kobordakoa. Hoin segur ohean
cnoatua baititake, laster itzul
dadila etxerat ongi sendaturik.

Heriotze

Larunbatean itzali zauku
Bernard Arrangoits Ilharrekoa.
Herriko auzapez egona. zen
denboran bainan bultta hun-
tan osagarriarekin borrokan
zagon. Familiak onhart ditzala
gure dolumin biziak eta Jain-

koak eman dezakola Benati
sofrikario - guzien saria.
E:A;

DONIBANE-
LOHIZUNE

Herriko etxen antolatzeaz

Gure herriko etxek ba
omen dute antolatzearen be-
harra. Hortako laguntza gisa,
149.000 libera berri eskai-
niak zaizkote.

Diru hunen partitzea, hori
gure kontseiluaren lana iza-
nen da. Pentsatzeko da, her-

riko hargintzak, gero eta
ederragokoak izanen  ditu-
gula.

Elizako lanez
' Gure eliza dorreko lanak
ere aintzina doatzi. Badakigu,
hunen barnean, eskalera bat
egiten -ari zauzkigula, behar
ordu izanez, bigarren eta hi-
rugarren galeriak laster hus-
teko.

Bertzalde, organoak ere xa-
hartuak izanez, berritu -be-
harrak ditugu. Hauk ere ema-
nen dute lan ; gure eliza eder-
rak merexi ere baititu.

Lafitte ]

harritu dira nehor ez ikusiz
karriketan eta harpe aintzi-
nean. Halere berak ederki li-
bertitu dira bi hiru orenez
jostaraziz Frantzia guzitik el-
garretaratuak ziren 900 gizo-
nak. A.C.G.H. girixtino bata-
suneko buruzagiak ziren ha-
mar bat artxapezpiku eta
apezpikurekin.  Heldu  den
udako gomita andana bat bil-
du dute gure gazteek, hego
aldetik, ipar ekalderaino, oro-
tarat ezin baititazke hel.

Avuzapeza mintzo
Pinatel auzapeza gain gai-
netik grifiatua da zapetaintza-
ko lan-eskasiaz. Ez baita
« amen » erran-ta geldirik
daudenetarik, zazpi egin aha-
lak egiten ditu herriaren one-
tan. Bazterrak harrotu ditu
Lekornen egin den Lapurdi-
ko auzapezen biltzarrean. Ne-
la batasun hortako buruzagi
baita, giderrez baliatu da ar-
razoinekin. Radioan mintzatu
delarik, erranez nola egun
oroz lau ehun herritarrez goi-
ti lanerat doatzin herritik
kanpo, ez du onartzen bere
herria xahartegi eta ohetegi
bakarrik bilaka dakion.

Lur elgaretaratzeaz
Duela bi aste, Argi-Bil »
batasunak Bil-xokoan mun-
tatua zuen biltzarrean, asko
argitasun eta erakaspen ekar-
ri ditu han zireneri. Hazpan-
dar zonbeitek uste ukan dute
lur elgarretaratzea aipu dela
herrian. Nahiz denak lur el-
garretaratzearen alde diren
ongi eta xede onetan egina
delarik, Hazparne herriak ba-
du heste egitekorik memen-
toan hasi lanekin. Kirolategi,
igeri-tegi, eskoletxe, lur ber-
ritze, oihan landatze, mer-
katutegi eta beste. Zor han-
dienak pagatu behar dira le-
henbailehen. Ez harri beraz
zergak azkarki emendatu ba-
dauzkute. Diru galde hori ez
ote da egin lanen seinale !
C. L=

Euskaldun ezteiak

Bigetan euskaldun, Roxa
Etxenique eta Louis Larre el-
garretaratu dituzten ezteiak...
zirelakotz, bat Urdazuritarra,
eta bertzea Hazpandar-Pena-

tarra.

Elizkizunak, mugen bider-
ditan Kanbo-n, eta denak
euskaraz.

Erretorak zionaz : « Haize
guzieri gogor, arbolaren er-
roak. »

Hain xuxen, guk gomita-
tzale ta ezteilearrek, gure er-
roak Euskaldungoan eta Fe-
dean.

Elizatik landa, hanbat er-
respetatu ditugu euskal-ohi-
durak, Xiibendei-ko mahain
gaindizkakoen inguruan.

Bazen omore, apetitu, dan-

tza eta kanta.. Bakarrik es-
kas, Beronika, Afrika urru-
nean dagon serora misio-
nesta.

Berriz goresmenak, Etxeni-
ke-Munho familieri, eta asko
agiantza espos berrieri, Pefia-
ko larregain horietan.

XIMUN' XORI.

» Laborantzako edo lutoeta-:
P ko tresna-berritze ta anto ¢
latze, edo maxina-peza ber.4
pri egiteentzat, HAZPARNE ¢
Minotzera roaxte, Bastida-
pko bidean, HEGUY lnaien‘
petxerat - 64240 Hazparne- ¢
ptik. Tél. 31.61.31. <
t Euskaraz mintzatzen da.4

ALMssssssssssana.

EUSKAL
iDAZLEEN
ELKARTEA

Baionatik
1975-ko hazilaren 17-an

Euskal idazlea, agur !

Euskal Idazleen Elkartea
aspaldian ez da bildu eta zen-
bait elkarizketaren ondoren
beharrezkoa iduritzen zaigu
bilkura bat egitea elkarrekin
zer egiten ahal dugun ikusteko.

Hiru pondu hauk hunki ge-
nitzake :

1°)  Euskalzaindiaren eraba-
kiek ez dute sekula indarrik
izanen guk idazleok erabiltzen
ez baditugu.

2°) Orain arte eta gaur bere-
an ere nor bere aldetik ibiltzen
gara eta hemendik aitzina ez
ote genuke elkar gehiago eza-
gutu eta lagundu behar ?

3°) Idazleen Elkarteak, nahiz
ez alderdi politiko bat izan,
bere iritzia ager lezake Euskal
Herriko goiti-beheitiei buruz.

Pondu hauk hunkituko ditu.
gu baina noski idazle bakoi-
tzak bere ikusmoldea zabal-
tzen ahalko du.

Bilkura hori, hazaroaren 29-
an eginen da, arratsaldeko 6-
etan, Baionako Euskal Erakus-
tokian.

Ikus arte.

TXILLARDEGI
D. LANDART

LUHOSO

Hazilaren hameka
Urte guziz bezala ohoratu
dugu hazilaren hameka.
Azken bi gerletan hil diren
herriko sementzat emana zen
mezarat bildu da jende.
Bazkariarentzat aurten Par-
paroa-ren aldi zen eta denek
ez zuten laudoriorik baizik
apairu on hortaz. Zorigaitzez
hamalaveko xaharrak arras
guttituiak ditugu bainan ho-
goita hemeretziko eta Alge-
riako gudarietarik  baziren
multxo ederra eta eguna ira-
gan da.omore onean eta adix-
kidantzan.

~ EZTERENZUBI

lhiztariak
Ixildu dira tiroak, ostatu-
etan egoiliarrak ttipitu. Ezin
etsituz zonbait ihiztarik egiten
dute oraino goizetan beren
itzulia gain horijetarat eta kon-
tent urtso bat bera hiltzen ba-
dute. Aurten baliatu eta josta-
tu dira halarik ere ihiztariak.
Hobe ! Anitzek ez bederazka
bainan dotzenaka kondatzen
ahal baitute hil duten andana.
Noiz izanen ote dute berriz ho-
lako sasoin joria ?

LEKORNE

Sortze
Lehen haurra, Didier, sortu
da Adrien Etcheverry eta

Frangoise Decourt familian.
Gure goresmenak etxekoer
eta ainitz zorion haur ttipiari.
Ezkontza

Ezkontzaz batetaratu dira
gure herritarra, Anne - Marie

Etchepare, Hiriarteko alaba,
eta André Uhalde, Makea
Etxegaraiko semea, jendalde

handi baten aintzinean.

Challet apezak hartu du
gazte horien baia eta ‘meza
emaile zen Garat apeza, biak
andere esposaren kusiak. Ge-
ro ahaide eta adixkideak bil-
du dira herriko ostatuan
egun goxo baten iragaiteko.

Parte hartzen dugu bi fa-
milien 'bozkarioan eta espos
berriek aurki dezatela zorion
eta bake beren bizitze ber-
rian.



